Яуаптар

Текст менән эш

Көҙгө һуҡмаҡ буйлап терпе килә. Аяҡ аҫтында япраҡтар ҡыштырлай. Ағас ботаҡтарында ла өҙөлөп төшөргә торғандары байтаҡ. Урманда тыныс. Уҫаҡ эргәһенән үтешләй, терпе туҡтап ҡалды. Уның күҙе ерҙә туҙышып ятҡан япраҡтарға төштө. Ҡып-ҡыҙыл, һап-һары булып балҡып яталар түңәрәк кенә япраҡтар. “Ҡыҙыма алып ҡайтайым әле мин уларҙы, туйғансы уйнар”, - тип уйланы терпе һәм энәләренә бер нисә япраҡты тиҙ генә сәнсеп тә алды. Аҡ ҡайын янынан үткән саҡта ла баҡыр төҫлө еп-еңел япраҡтарҙы күрҙе. Уларын да энәләренә ҡаҙаны.
Төрлө япраҡтарға күмелеп терпе килә, ҡыҙылы ла, һарыһы ла, йәшеле лә, көрәне лә бар. Әйтерһең, терпе үҙенең бәләкәс ҡыҙына йәйғор алып ҡайтып килә. 
(А.Йәғәфәрованан)

Тексты тыңлағыҙ, һорауҙарға һәм эштәргә яуаптар яҙығыҙ

Яуапты баһалау критерийҙары

Бар яуаптар буйынса уҡыусы иң күбе 30 балл йыя ала.

	№
	Яуаптың, тулылығы, дәлилләнгән булыуы (0-1 балл)
	Әҙәби һәм лингвистик төшөнсәләрҙе аңлауы (0-1 балл)
	Анализ формаларын белеүе, практик белеме (0-1 балл)
	Логик эҙмә-эҙлелек(0-1 балл)
	Грамматик хаталарҙың  булмауы (0-1 балл)
	Иң юғары балл 
(0-5)

Яуаптар:

1. Текстың темаһы – көҙгө урман. 
2. Баҡыр төҫлө япраҡтар. Сағыштырыу һүрәтләү сараһы булараҡ ҡулланылған.
3. “Төҫлө япраҡтар”, “Терпе” һ.б.
4. Төҫтө белдереүсе сифаттар: ҡып-ҡыҙыл, һап-һары, аҡ, һары, йәшел, көрән. Тәржемәләре: красный (ярко-красный), желтый (ярко-желтый), белый, желтый, зеленый, коричневый.
5. Көҙгө һуҡмаҡ буйлап терпе килә. Һөйләмдең эйәһе-терпе, хәбәре - килә. 
6. Ҡыҙына һүҙе төбәү килештә.


